
BOSHLANG‘ICH SINFLARDA 
INFORMATIKA FANINI 

O‘QITISHNING MAQSADLARI 
VA VAZIFALARI

Alikulova Bibisora Abdulvokhobovna
Nizomiy nomidagi O‘zbekiston Pedagogika universiteti

mustaqil tadqiqotchisi

Annotatsiya: Mazkur maqolada boshlang‘ich sinflardan informatika va axborot texnologiyalari fanini o‘qitishning dol
zarbligi, maqsadi va vazifalari pedagogik-nazariy jihatdan tahlil qilinadi. Boshlang‘ich ta’lim bosqichida informatika fanini 
o‘qitish orqali o‘quvchilarda axborot madaniyati, raqamli savodxonlik hamda mantiqiy va algoritmik fikrlashni shakllantirish 
masalalari yoritilgan. Ushbu maqolada informatika va axborot texnologiyalari fanining boshlang‘ich sinflardagi o‘rni va 
ahamiyati ilmiy asoslab berilgan.

Kalit so‘zlar: informatika ta’limi, axborot texnologiyalari, boshlang‘ich ta’lim, axborot madaniyati, raqamli savodxonlik, 
informatika, avtomatika, o‘qitish maqsadi, o‘qitish vazifalari.
Abstract: This article provides a pedagogical-theoretical analysis of the relevance, purpose, and objectives of teaching 
Informatics and Information Technology from the primary grades. At the primary education stage, teaching Informatics 
contributes to the formation of students’ information culture, digital literacy, and logical and algorithmic thinking. The article 
offers a scientific justification for the role and significance of Informatics and Information Technology in primary education.

Key words: informatics education, information technology, primary education, information culture, digital literacy, infor-
matics, automation, teaching purpose, teaching objectives.
Аннотация: В данной статье с педагогико-теоретической точки зрения анализируются актуальность, цели и 
задачи преподавания информатики и информационных технологий с начальных классов. Рассматриваются 
вопросы формирования у учащихся информационной культуры, цифровой грамотности, логического и алгоритми-
ческого мышления посредством преподавания информатики на этапе начального образования. В статье дается 
научное обоснование роли и значения информатики и информационных технологий в начальной школе.

Ключевые слова: образование в области информатики, информационные технологии, начальная школа, инфор-
мационная культура, цифровая грамотность, информатика, автоматика, цель обучения, задачи обучения.

KIRISH
Axborotlashgan jamiyat sharoitida ta’lim tizimining barcha bo‘g‘inlarida raqamli texnologiyalarni joriy etish 

muhim ahamiyat kasb etmoqda. Ayniqsa, boshlang‘ich ta’lim bosqichida o‘quvchilarning axborot bilan ishlash 
ko‘nikmalarini shakllantirish kelgusida ularning ta’limiy va kasbiy faoliyatida muhim poydevor bo‘lib xizmat 
qiladi. Shu sababli informatika fanini boshlang‘ich sinflardan boshlab o‘qitish zamonaviy ta’limning dolzarb 
masalalaridan biri hisoblanadi. Informatika faniga mustaqil fan sifatida XX asrning 50-yillarida Fransiyada asos 
solingan. “Informatika” atamasi fransuzcha informatique va automatique so‘zlaridan tashkil topgan. Mazkur 
davrda Amerika va Janubiy Yevropa mamlakatlariga inson imkoniyatlaridan bir necha pog‘ona yuqori bo‘lgan, 
axborotni katta tezlikda qayta ishlay oladigan elektron hisoblash mashinalari (EHM) kirib kelib, inson kundalik 
faoliyatining ajralmas qismiga aylangan. Yevropa mamlakatlarida ushbu fan “informatics” nomi bilan taqdim 
etilgan bo‘lsa, Amerikada u “computer science”, ya’ni kompyuter ilmi nomi bilan mashhur bo‘lgan.

MAVZUGA OID ADABIYOTLAR SHARHI
XX asrning 70–80-yillariga kelib kompyuter ilmi nafaqat olimlar, balki butun jahon jamoatchiligi e’tiborini 

tortdi hamda ishlab chiqarish korxonalari va jamiyat hayotining turli sohalarida keng qo‘llanila boshlandi. O‘z 
davri ilm-fanining yangi yo‘nalishi sanalgan “kompyuter ilmi” axborotni qayta ishlash bilan bog‘liq muammolarni 
o‘rganib, ularni zamonaviy kompyuter va aloqa texnologiyalari yordamida hal etish imkoniyatini yaratdi. Vaqt 
o‘tishi bilan informatika fanini tashkil etuvchi bo‘limlar ham o‘zgarib bordi. Hozirgi kunda informatika fani quyidagi 

asosiy bo‘limlar doirasida o‘rganilmoqda: hardware (qattiq qism yoki texnik ta’minot), software (yumshoq qism 
yoki dasturiy ta’minot) hamda brainware (aqliy ta’minot yoki intellekt).

Informatika – kompyuter va kommunikatsion texnologiyalar yordamida axborotni katta tezlikda izlash, 
to‘plash, saqlash, qayta ishlash va uzatish usullarini o‘rgatuvchi fan hisoblanadi. Informatika fanini o‘rganishda 
axborot asosiy ashyo bo‘lsa, kompyuter esa asosiy qurol vazifasini bajaradi. Informatika yosh fan sanalishiga 
qaramay, uning kelib chiqish ildizlari uzoq tarixga borib taqaladi. Ushbu fanning shakllanishida ko‘plab yillar 
davomida buyuk allomalarning mashaqqatli mehnatlari muhim rol o‘ynagan. Informatikaning birlamchi ilmiy 
asoslari bilish, mantiq va algoritm tushunchalariga tayanadi. Bugungi kunda televizor, smartfon, internet va 
kompyuterlarsiz hayotni tasavvur etish qiyin, zero, olimlar XXI asrni axborot texnologiyalari asri deb bejiz atama-
ganlar. Chunki mazkur texnologiyalar jamiyat hayotidagi muhim masalalarni hal etishda yetakchi ahamiyat kasb 
etadi va bu jarayon axborotli jarayon sifatida tavsiflanadi.

O‘tgan yuz yillikdan farqli o‘laroq, hozirgi kunda axborot ustida izlash, to‘plash, saqlash, qayta ishlash, 
uzatish, nusxa olish, bloklash, maxfiylashtirish va chop etish kabi amallarni katta tezlikda bajarish imkoniyati 
mavjud bo‘lib, bu jarayonlar kompyuter texnologiyalari yordamida raqamli ko‘rinishga o‘tkaziladi va maxsus 
formatlarda saqlanadi.

TADQIQOT METODOLOGIYASI
Axborot texnologiyalari inson faoliyatining turli sohalarida axborotni izlash, to‘plash, saqlash, qayta ishlash 

va uzatish jarayonlarida qo‘llaniladigan usullar hamda texnik vositalar majmuasini ifodalaydi. Informatika fanida 
o‘zgarishlar juda tez sodir bo‘lib, uning mazmuni yangi bilimlar bilan boyib boradi, natijada ushbu fanning metodik 
tizimi ham doimiy ravishda yangilanadi. Maktabda informatika fanining maqsad va vazifalari ta’lim jarayonining 
umumdidaktik yondashuvlari asosida belgilanadi. Xususan, “Informatika va axborot texnologiyalari” faniga oid 
ta’lim standartlarida o‘quv maqsadlari aniq shakllantirilgan. Boshlang‘ich sinf o‘quvchilarining yosh xususiyatlari 
va bilish jarayonining tafakkurga asoslanganligi informatika fanini o‘qitishda maxsus pedagogik yondashuvlarni 
talab etadi. Ushbu bosqichda informatika fanining asosiy vazifasi murakkab texnik bilimlarni berishdan ko‘ra, 
o‘quvchilarda axborot madaniyati va raqamli savodxonlikning dastlabki asoslarini shakllantirishdan iboratdir.

TAHLIL VA NATIJALAR
Boshlang‘ich sinflardan informatika fanini o‘qitishning asosiy maqsadi o‘quvchilarda zamonaviy axborot 

muhitida to‘g‘ri yo‘naltirilgan, ongli va xavfsiz faoliyat yuritish ko‘nikmalarini shakllantirishdan iborat. Ushbu 
maqsad quyidagi yo‘nalishlarni qamrab oladi:

•	 o‘quvchilarning bilishga bo‘lgan qiziqishlarini, intellektual va ijodiy qobiliyatlarini axborot-kommunikatsiya 
texnologiyalari (AKT) vositalari orqali rivojlantirish;

•	 AKT vositalarini kundalik hayotda qo‘llash, axborotlarni izlash, tahlil qilish va o‘zgartirish ko‘nikmalarini 
egallash;

•	 axborot tushunchasi, axborot turlari va uni qayta ishlash usullari hamda ahamiyati haqida boshlang‘ich 
tasavvurlarni shakllantirish;

•	 turli xil ma’lumotlar bilan ishlash ko‘nikmalarini rivojlantirish;

•	 zamonaviy texnologiyalar va kompyuterlarning raqamli qurilmalaridan maqsadli hamda xavfsiz foydalanish 
madaniyatini qaror toptirish;

•	 mantiqiy va algoritmik fikrlash hamda tahlil qilish asoslarini rivojlantirish;

•	 Microsoft Office paketining dasturiy vositalari, multimedia tizimlari va SMART ta’lim vositalari haqida 
ma’lumot berish;

•	 o‘quvchilarning mustaqil, kognitiv, intellektual va ijodiy qiziqishlarini rivojlantirish.

Informatika va axborot texnologiyalari fanining boshlang‘ich sinflardagi maqsadi o‘quvchilarni professional 
soha vakili sifatida tayyorlash emas, balki ularni axborotlashgan jamiyat talablariga mos, faol va mas’uliyatli 
shaxs sifatida shakllantirishdan iboratdir. Boshlang‘ich sinflarda informatika fanini o‘qitish jarayonida quyidagi 
asosiy vazifalar amalga oshiriladi:

•	 o‘quvchilarga axborot, axborot manbalari va axborot turlari haqida elementar nazariy bilimlar berish, amaliy 
ko‘nikma va malakalarni shakllantirish hamda axborot texnologiyalari haqida dastlabki tasavvurlarni hosil 
qilish;

•	 kompyuter va raqamli qurilmalarning asosiy qismlari hamda ularning ishlash funksiyalari bilan tanishtirish;

•	 algoritmik tafakkur elementlarini va uning turlarini (ketma-ketlik, shart, takrorlanish) shakllantirish;

•	 axborot texnologiyalaridan ta’limiy maqsadlarda foydalanish ko‘nikmalarini rivojlantirish, texnik va dasturiy 
vositalarning mohiyati hamda imkoniyatlarini ochib berish;

•	 axborot xavfsizligi va axborot etikasi bo‘yicha boshlang‘ich bilimlarni shakllantirish orqali o‘quvchilarning 
tafakkurini kengaytirish.

Mazkur vazifalar kichik maktab yoshidagi o‘quvchilarning yosh va individual xususiyatlarini hisobga olgan 
holda bosqichma-bosqich amalga oshiriladi. Informatika va axborot texnologiyalari fanining boshlang‘ich 
ta’limdagi pedagogik ahamiyati shundan iboratki, ushbu fan o‘quvchilarning umumiy intellektual rivojlanishiga 
ijobiy ta’sir ko‘rsatadi. Xususan, informatika fanini o‘rganish jarayonida mantiqiy va tanqidiy fikrlash rivojlanadi, 
muammoli vaziyatlarda qaror qabul qilish ko‘nikmalari shakllanadi, fanlararo integratsiya kuchayadi hamda 
o‘quvchilarning o‘qishga bo‘lgan motivatsiyasi ortadi. Bundan tashqari, informatika fani o‘quvchilarni keyingi 
ta’lim bosqichlariga tayyorlashda muhim metodik asos bo‘lib xizmat qiladi.

XULOSA
Xulosa qilib aytganda, boshlang‘ich sinflardan informatika fanini o‘qitish zamonaviy ta’lim tizimining muhim 

tarkibiy qismi hisoblanadi. Ushbu fan orqali o‘quvchilarda axborot madaniyati, raqamli savodxonlik hamda 
mantiqiy fikrlashning dastlabki asoslari shakllanadi. Informatika fanini boshlang‘ich bosqichda ilmiy va metodik 
asosda o‘qitish keyingi ta’lim bosqichlarida bilimlarning izchil rivojlanishini ta’minlaydi hamda o‘quvchilarning 
axborotlashgan jamiyatga muvaffaqiyatli moslashuviga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

